
編修營造法式所準崇寧二年正月十九日

敕通直郎試將作少監、提舉修置外學等李誡劄子奏：

契勘熙寧中敕，令將作監編修《營造法式》，至元祐六年方成書。準紹聖四年十一月二

日敕，以元祐《營造法式》祗是料狀，別無變造用材製度，其間工料太寬，關防無術。

三省同奉聖旨，著臣重別編修。臣考究經史群書，并勒人匠逐一講說，編修海行《營造

法式》。元符三年內成書，送所屬看詳，別無未盡未便，遂具進呈。奉聖旨：依。續準

都省指揮：只錄送在京官司。竊緣上件法式係營造制度工限等，關防功料，最為要切，

內外皆合通行。臣今欲乞用小字鏤版，依海行敕令頒降。取進止。

正月十八日，三省同奉聖旨：依奏。

此作品在全世界都属于公有领域，因为作者逝世已经超过100年，且作品于1931年1月1日

之前出版。

